
Innspel til villrein og Votna.

Konsekvensar med regulering av Votna – villrein, friluftsliv og naturinngrep 
Votnamagasinet vil kunna variera med opptil fire meter per døger. Dette vil medføra at verken folk 
eller villrein kan kryssa isen på ein trygg måte. I tillegg vil tilhøva for båtbruk verta vesentleg 
forverra, og fiskebestandane vil verta skadelidande. Naturen rundt vatnet vil verta endå meir skjemd 
og øydelagd enn i dag.

Om vinteren og våren kryssar villreinen Votna for å koma over til Gauthedlernuten for å finna beite, 
og ofte vidare til Tarjebudalen, Høljanosa og Middyrområdet. Endringar i vasshøgda vil gjera denne 
viktige trekkruta ubrukeleg, på same måte som isen vert ubrukande for folk.

Det er allereie gjort store naturinngrep i og rundt Røldal, til ulempe både for lokalbefolkning og 
dyreliv. Dei føreslåtte tiltaka vil forsterka desse ulempene ytterlegare. Sjå vedlagt kart.

Rapport frå Naturrestaurering 
I rapporten frå Naturrestaurering vert det hevda at tilhøva vil betra seg monaleg når ein lang tunnel 
under Haukelifjell kjem. Dette stemmer ikkje. Villreinen vil framleis verta hindra frå dammen ved 
Novlefoss og vidare austover heilt til Midtlæger. Men om den omtala reguleringa ikkje kjem, vil ein 
lang tunell vera ei stor forbetring for villreinen, sjølv om tunellen kjem ut ved Piparstein.

Med ei regulering på opptil fire meter i døgeret seier det seg sjølv at isen vert heilt ubrukande for 
både folk og dyr. I tillegg vil dette skapa eit visuelt svært skjemmande landskap sett frå vegen og 
områda rundt Haukeli. Dette er eit ekstraordinært og svært alvorleg naturinngrep, der avbøtande 
tiltak i praksis er umogelege.

Den lange tunnelen under Haukeli er ikkje med i Statens vegvesen sine tiårsplanar. Han må framleis 
planleggjast, finansierast og byggjast, noko som realistisk ligg minst tretti år fram i tid. Det er altfor 
lenge å venta på eventuelle betringar for villreinen.

Uavhengig av om ein tunnel kjem eller ikkje vil Votna fungera som ein permanent barriere for både 
villrein og folk. Det må òg påpeikast at fire meter regulering i døgeret kan gje opptil tolv meter 
endring over tre dagar. Dette er ikkje omtala i rapporten frå Naturrestaurering, noko som reiser 
spørsmål ved rapporten.

I dette prosjektet skal òg Røldalsvatnet regulerast med opptil syttifem centimeter i døgeret, midt i 
bygda, medan Valldalen skal regulerast med opptil to meter i døgeret. Det finst ingen kunnskap om 
kva langsiktige konsekvensar slike reguleringar vil ha for naturen etter femti til seksti år og ikkje 
står det noko om korleis anlegget skal køyrast under drift. 
I fjella rundt Røldal er det allerede stor regulering og utbygging som og mange stader påverkar 
reinen sine områder. Sjå vedlagt kart og bilder.

Over Votna går det i dag ei mykje brukt skiløype, nytta av både bygdefolk og turistar. Dette er òg eit 
moment som påverkar villreinen negativt. Ja, dette er eit problem som bør vurderast, men det ligg 
utanfor NVE sitt ansvarsområde. 

Nei til ny konsesjon og pumpekraftverk i Røldalsområdet.

Tarjebudalen. Desse dyra kom over 
Svandalsflotunellen etter kryssing av 

Votnamagasinet. 

\ Utan reguleringa det er søkt om, vil dette området 
bli lett ti lgjengeleg for reinen om det er lang eller 

kort  tunel l  under Haukeli. 

